
Ceisteanna 1-7 le déanamh
1. Scríobh aiste nó alt trí leathanach (circa. 600 focal) ar cheann amháin de na hábhair seo a leanas:

a) Ealaín agus ealaíontóirí na hÉireann.

b) Polaitíocht na mac léinn.

c) An saol mar a bheidh sa bhliain 2050.

d) Níl sa spórt anois ach gnó chun airgid.

e) Grá agus Crá

f) Baincéirí 

2. Aistrigh an sliocht seo a leanas go Gaeilge: 

Damien Dempsey is a well known singer from Dublin’s Northside. He was born in 1975. He is six foot two and was once an amateur boxer. As a child he was influenced by the likes of Luke Kelly and Bob Marley who were his musical heroes. He studied music while he was at college. During the Celtic Tiger era Dempsey used his songs to criticise the values of that society. He identifies with the less well off and many of his songs deal with drug culture. In 2008 he recorded traditional songs for his fifth album, The Rocky Road.  As a singer, he wanted to give the young generation an alternative to the kind of music available in the charts. He hoped that the songs would allow his young fans to engage with Irish history through the medium of music.  Sales of his albums indicate he has a huge impact on people. Dempsey is very interested in the Irish language and in 2007 he recorded the track “Taobh leis an Muir” which was issued on the Ceol 07 album. Many commentators have noticed how loyal his fans are to him. It is clear this musician’s voice is fulfilling a need. Who knows what the next step will be for the man from Dublin? 

Nóta: Is é Damien Ó Díomasaigh ainm Damien as Gaeilge. Ní gá na hainmneacha eile ná ainm an albaim The Rocky Road a aistriú. 

08 he recorded a set of traditional songs with the Dubliners for his fifth album, The Rocky Road.”.
3. Cuir réamhfhocail nó forainmneacha réamhfhoclacha oiriúnacha sna 

spásanna idir lúibíní.

a) Bhain an drochscéal sin geit (   ) Bríd ach tá sí ag teacht (   ) féin arís, buíochas le Dia. 

b) Fiafraigh (   ) Sheán an mbeadh fonn (   ) teacht linn go dtí an phictiúrlann.

c) Tá muinín caillte ag cuid den phobal (   ) na polaiteoirí agus iad den tuairim go bhfuil an rialtas freagrach (   ) cuid de na deacrachtaí eacnamaíochta atá ann.

d) Táim á ra leat anois gur (  ) féin a bhíonn sé freastal ar na léachtaí nó gan freastal – ní hamhlaidh go gcuirfidh aon duine iachall (   ) bheith i láthair.

e) Múinteoir ab ea máthair Shéamais ach níor theastaigh (   ) Shéamas féin riamh dul (   ) múinteoireacht  
f) Réitím go maith le mo mhuintir, táim mór (  ) agus goilleann sé (  ) nuair a thugann tú a mhalairt le fios dom.

g) Tá taithí agat (  ) an tiomáint faoin tráth seo; nach bhfuil dhá bhliain ann ó d’éirigh (   ) sa scrúdú tiomána.

h) Braithim (   ) mo bhuachaill ó scaramar (   )  chéile mí ó shin.

i) Beidh orm fiafraí (   ) Phól ar mhiste leis an carr a bhogadh: tá sé sa tslí (   ) mo charr féin.

j) Is fada (  ) muintir na hÉireann go mbeidh an ghéarchéim airgeadais thart – táimid go léir bréan (   ) scéal.

4. Maidir leis na focail sa liosta thíos, tabhair sampla de gach aon fhocal díobh sa tuiseal ginideach uatha AGUS sa tuiseal ginideach iolra:

                (a) bliain (b) Earrach (c) athair  (d) rang (e) fadhb 

(f) údar   (g) mí  (h) dochtúir (i) géarchéim  (j) gealach

Sampla: bord: ag glanadh an bhoird; ag glanadh na mbord

5.
Cuir na habairtí seo san Aimsir Fháistineach agus sa Mhodh Coinníollach. 

a) D’éirigh liom sa scrúdú tiomána.

b) Tháinig mé abhaile luath mar bhí tuirse orm.

c) Nár inis tú an scéal dó?

d) Níor sáraíodh aon riail.

e) An bhfaca tú an scannán sin?

6.
Cuir Gaeilge ar na frásaí thíos:

a) eight years old

b) two problems

c) four weeks

d) twelve months

e) the First Communion

f) four  Ministers

g) two boys

h) three and a half days

i) the four Gospels

j) the difficult second album

7.
Cuir leagan ceart den bhriathar in áit an leagain atá tugtha idir lúibíní. 

Sampla: Má (labhair) tú an Ghaeilge go rialta as seo amach (tar) feabhas ort.

Freagra: Má labhraíonn tú an Ghaeilge go rialta as seo amach tiocfaidh feabhas ort.

a) Táim cinnte nach (cuir) sé isteach ar Bhríd dá (mínigh) di roimh ré nach féidir leat teacht chuig an rang.

b) Nár (ith) tú do lón? (Caill) leis an ocras tú mura n-itheann tú rud éigin!

c) (Ceartaigh) na haistí an tseachtain seo chugainn agus (seol) amach na torthaí go gairid ina dhiaidh sin. 

d) (Faigh) tú eolas faoin gcúrsa ar shuíomh Moodle ón Luan seo chugainn ar aghaidh ach leas a (bain) as an bpasfhocal “cúrsa10”.

e) Cá (faigh) tú an bráisléad álainn sin a cheannaigh tú inné: (oir) a leithéid go mór do mo dheirfiúr dá bhféadfainn teacht ar cheann.
f) Ó (fógair) gurb í an Ghaillimh a bheas mar chríochphort do Rás Volvo, (bí) ag ullmhú chuige sa chathair sin.

g) (Bronn) Duais Nobel na síochána ar Bharack Obama ach bhí amhras ar roinnt daoine an raibh an t-aitheantas sin (saothraigh) aige.

h) Dá (bí) saibhir mé féin, (éirigh) as an obair ar fad. 

i) Mura (tuig) tú gramadach na Gaeilge, ba cheart duit ceist a (cuir) ar an léachtóir ina taobh.

j) Dá (fiafraigh) go deas de Shéan cár cheannaigh sé a charr, b’fhéidir go (abair) sé leat é.

